
REGLUGERÐ

um breytingu á reglugerð um Ask – mannvirkjarannsóknarsjóð, nr.
1025/2021.

1. gr.

Í stað orðanna „Húsnæðis- og mannvirkjastofnun“ í öllum beygingarmyndum, hvarvetna í reglugerðinni,
kemur, í viðeigandi beygingarmynd: Húsnæðis-, mannvirkja- og skipulagsstofnun.

2. gr.

Eftirfarandi breytingar verða á 3. gr. reglugerðarinnar:

a. 1. málsl. 2. mgr. fellur brott.

b. Á eftir 2. málsl. 2. mgr., sem verður 1. málsl., kemur nýr málsliður, svohljóðandi: Áherslur úthlutunar
skulu bornar undir félags- og húsnæðismálaráðherra og menningar-, nýsköpunar- og háskólaráðherra áður
en auglýst er eftir umsóknum.

3. gr.
Á eftir 3. gr. reglugerðarinnar kemur ný grein, 3. gr. a., ásamt fyrirsögn, svohljóðandi:

Vísindaráð.

Húsnæðis-, mannvirkja- og skipulagsstofnun starfrækir vísindaráð sem hefur það hlutverk að greina
rannsóknarþörf á sviðum mannvirkja- og húsnæðismála. Vísindaráð skal skipað tíu fulltrúum úr vísindasamfélagi,
atvinnulífi og frá opinberum stofnunum með fjölbreyttan faglegan bakgrunn. Leitast skal við að tryggja að í ráðinu
sitji jöfn hlutföll fagfólks með þverfaglega þekkingu á sviðum tengdum mannvirkjagerð, s.s. verkfræði, arkitektúr,
skipulagsmálum, umhverfisfræði, félagsvísindum og heilbrigðisvísindum.

Fulltrúar í vísindaráð skulu þannig tilnefndir: félags- og húsnæðismálaráðherra tilnefnir einn fulltrúa,
Húsnæðis-, mannvirkja- og skipulagsstofnun tilnefnir einn fulltrúa, menningar-, nýsköpunar- og háskólaráðherra
tilnefnir fjóra fulltrúa, þar á meðal fulltrúa frá háskólasamfélaginu, Samtök iðnaðarins tilnefna tvo fulltrúa,
Verkfræðingafélag Íslands tilnefnir einn fulltrúa og Arkitektafélag Íslands tilnefnir einn fulltrúa.

4. gr. 
Reglugerð þessi, sem sett er með stoð í 54. gr. a, sbr. 15. tölul. 60. gr., laga um mannvirki, nr. 160/2010,

öðlast þegar gildi.

Félags- og húsnæðismálaráðuneytinu, 8. október 2026.

Ragnar Þór Ingólfsson
félags- og húsnæðismálaráðherra.

Hildur Dungal.

